
1.	 Bakgrunn
Stiftelsen Norsk Kulturarv (SNK) 
vart oppretta i 1993 av Oppland 
fylkeskommune og har 29 innskyta-
rar av eigenkapital, hovudsakleg frå 
offentleg sektor.

Norsk Kulturarv hadde ved 
utgangen av 2 016 1218 enkeltmed-
lemmer, 270 næringsmedlemmer og 
ca 100 kommunar med samarbeids-
avtale.

134 bedrifter er pr. dags dato 
tildelt kvalitetsmerket Olavsrosa.

2.	 Visjon
Norsk Kulturarvs visjon er

Vern gjennom bruk

Utvikling av nye næringar gjennom 
bruk av kulturarvverdiar er ein 
vesentleg del av Norsk Kulturarvs 
arbeid. Norsk Kulturarv bidrar på 
denne måten til verdiskaping. Kul-
turminne som blir brukte aktivt, 
skapar tilhøyr og identitet.

Aktiv bruk er ein viktig premiss 
for ein levande og mangfaldig kul-
turarv.

Kulturarven er kjelde til livskva-
litet gjennom gode opplevingar, 
samtidig som kulturarven gir grunn-
lag for næringsdrift. Inntekter som 
blir skapte, kan i neste omgang bli 
tilbakeført til vernearbeidet.

3.	 Formål
Norsk Kulturarv er ein interesseor-
ganisasjon med formål å sikre kul-
turarven vår for komande generasjo-

Årsmelding 2016
nar gjennom berekraftig bruk langs 
kysten, i innlandet og i bystrøk. 
Norsk Kulturarv og er open for 
medlemskap for bedrifter, kommu-
nar, fylkeskommunar, regionråd, 
organisasjonar og enkeltpersonar.

Norsk Kulturarv arbeider med 
haldningsskapande verksemd, infor-
masjon og formidlar verdiar som 
inspirasjon, kunnskap og identi-
tet.

Norsk Kulturarv skal profilere 
seg gjennom aksjonar, Olavsrosa, 
prosjekt og spesielle produkt.

4.	 SNKs Strategiplan  
2017–20
Stiftelsen Norsk Kulturarv sitt styre 
vedtok ein ny strategiplan gjeldande 
fram til og med 2020.

Visjonen vår – Vern gjennom 
bruk – er uendra, og det å sikre vår 
felles kulturarv er formulert som 
stiftelsens formål.

Hovedmålsettingar:

•	 	Norsk Kulturarv skal ivareta 
interessene til eigarar og bruka-
rar av freda og verneverdige 
kulturminne

•	 	Norsk Kulturarv skal arbeide for 
og delta aktivt i forsvarleg 
næringsutnytting av kulturarven

•	 	Norsk Kulturarv skal gjennom 
økonomisk og fagleg bistand 
drive aktivt kulturminnevern 
med heile landet som arbeids-
område

Arbeidsområda:

•	 	Ivaretaking av kulturarven og 
verdiskaping.

•	 	Det nasjonale kvalitetsmerket 
Olavsrosa og næringsmedlemma.

•	 	Kommunikasjon- og profile-
ringsarbeid – Synleggjering av 
innsatsen vår.

•	 	Politisk påvirkningsarbeid.

•	 	Nettverksbygging.

•	 	Berekraftig økonomi for organi-
sasjonen.

•	 	Kompetanse.

Strategiplanen dannar grunnlaget 
for årlege, konkrete handlingsplaner.

5.	 Styret si årsmelding for 
2016
Stiftelsen Norsk Kulturarv sitt styre 
har i meldingsåret hatt 6 styremøte 
derav eitt på telefon, og har 
behandla 66 saker. Styret har i mel-
dingsåret bestått av:

Styremedlemmer

•	 	Kirsti Kolle Grøndahl – leiar

•	 	Bjørn Ølander – nestleiar

•	 	Ivar Odnes – Oppland Fylkes-
kommune

•	 	Ellen Nordstoga fram til årsmø-
tet

•	 	Hanne Kristin Jakhelln

•	 	Jarle Braut

•	 	Øystein Rudi

•	 	Steinar Sørlie etter årsmøtet

•	 	Reidar Stangenes

Vara

•	 	Mariann Isumhaugen – for Ivar 
Odnes

•	 	Randi Bårtvedt

•	 	Hilde Grytting

•	 	Tor Valdvik – Personleg vara for 
Reidar Stangenes

I vedtak i fylkestinget 19. april 2016 
sa Oppland Fylkeskommune frå seg 
sin plass i styret for Norsk Kulturarv, 
og har etter dette ikkje møtt.

Tiltredande til styret:

•	 	Jens Peter Ringstad, Fagrådet

Andre tillitsvalde i Norsk Kulturarv:

Valgkomité

•	 	Ole Tvete Muriteigen – leiar

•	 	Kirsti Indreeide

•	 	Erling Lae

Norsk Kulturarvs Fagråd

•	 	Jens Peter Ringstad – leiar

•	 	Bjørg Aaseng Vole

•	 	Eir Ragna Grytli

•	 	Arnstein Brekke

Stiftelsen er også morselskap med 
100 % eigarskap i Senter for bygde-
kultur AS og 67 % av aksjane i 
Handverksskolen AS. Studieforbun-
det kultur og tradisjon eig dei andre 
33 % av aksjane i Handverkssko-
len AS.

Styreleiar har fast godtgjersle, 
resten av styret har møtegodtgjersle 
for frammøte.

6.	 Administrasjonen
Administrasjonen i Norsk Kulturarv 
har kontor i Edvard Storms veg 26 
(den gamle prestgarden Ullinsvin) i 
sentrum av Vågåmo.

I tillegg har vi hatt kontor i Oslo. 
Dette vart flytta til Lillehammer 
f.o.m 1. november 2016.

Ved årsskiftet bestod administra-
sjonen av følgjande:

•	 	Erik Lillebråten Direktør

•	 	Reidar Stangenes Administra-
sjonssjef

•	 	Mathias Øvsteng Redaktør for 
magasinet «Kulturarven»

•	 	Tor Valdvik Kommunikasjonssjef, 
leiar Norsk Smaksskule

•	 	Per Ivar Berget  
Kjøkenfagleg medarbeidar i 
Norsk Smaksskule frå 9. mars

•	 	Randi Anita Skogum  
Organisasjons-medarbeidar

Dette representerer 5,5 årsverk.
Mathias Øvsteng gjekk over til 

alderspensjon f.o.m 1. november 
2016, og var engasjert til arbeid med 
magasinet Kulturarven heile novem-
ber og desember.

7.	 Årsmøtet 2016
Norsk Kulturarv sitt fagseminar og 
årsmøte vart halde i Bodø onsdag 1. 
og torsdag 2. juni.

Årsmøtet var ope for alle samar-
beidskommunar, enkelt-, bedrifts- 
og næringsmedlemmer.

Årsmøtet vedtok ei fråsegn der 
ein uttrykte uro når det gjeld kven 
som skal ta vare på prestgardane 
våre.

8.	 Økonomi
Rekneskapen for 2016 syner nega-
tivt årsresultat for Stiftelsen Norsk 
Kulturarv på NOK 561 449,-.

Etter framlegging av økonomi-
rapport for 1. og 2. tertial, foretok 
styre og administrasjon grundige 
drøftingar og gjennomgangar, og 
budsjett for 2016 vart revidert. Det 
vart iverksatt tiltak for å oppnå 
framtidig balanse i økonomien, 
noko som gav utslag i forbetring av 
årsresultatet for 2016.

Styret meiner at den framlagde 
resultatrekneskapen og balansen 
med tilhøyrande noter gir tilfreds-
stillande informasjon om drifta i 

Stiftelsen Norsk Kulturarv pr. 
31.12.2016.

Årsrekneskapen er sett opp 
under føresetnad av at det er grunn-
lag for framleis drift.

Sum bunden eigenkapital (stiftel-
seskapital og innskoten, registrert 
stiftelseskapital) er på kr 1 550 000,-.

Inntektene består av tilskott frå 
KLD (Klima- og miljødepartemen-
tet), LMD (Landbruks- og matde-
partementet), ulike former for pro-
sjektstøtte og kontingentar. Vi vil 
halde fram med arbeidet for å få 
påreknelege rammer frå det offent-
lege og inngå nye, langsiktige samar-
beidsavtaler med kommunar og 
private selskap.

Grunnstøtta frå Klima- og miljøde-
partementet var i
2015: kr 1 140 700
2016: kr 1 116 600

9.	 Likestilling og arbeidsmiljø
Styret består av 2 kvinner og 5 
menn, administrasjonen av 1 kvinne 
og 5 menn.

Verksemda ureinar ikkje det ytre 
miljøet.

10.	Styret si vurdering for det 
vidare arbeidet
Norge har ein stor ressurs i vår kul-
turarv. Vi meiner at vi best tar vare 
på kulturarven når den er i aktiv 
bruk og når den får nye bruksmåtar, 
tilpassa vår tid.

Norsk Kulturarv skal stå fram 
som ein profilert aktør i forvaltninga 
av aktivt miljø- og kulturvern. 
Norsk Kulturarv skal stå i fremste 
rekkje når det gjeld informasjon, 
haldningsskapande arbeid, rådgiving 
og deltaking i ulike forum der 
næringsutvikling basert på ulike 
kulturminne er tema.

Det må utviklast eit betre samar-
beid mellom organisasjonane som 
arbeider for kulturarv, bygdeturisme 

og matkultur til beste for nærings-
utøvarar og samfunn.

For å vidareutvikle reiselivet i 
Norge er det viktig å bruke kultur-
arven vår, med norsk mat og norske 
mattradisjonar, og å vidareutvikle 
kulturlandskapet.

Styret meiner det er godt grunn-
lag for vidare drift, trass i underskott 
i 2016. Målet for 2017 er eit positivt 
driftsresultat, jamfør budsjett.

11.	Utoverretta verksemd
Enkeltpersonar, lag/organisasjonar 
og kommunar/fylkeskommunar kan 
vera medlemmer i Stiftelsen Norsk 
Kulturarv.

«Rydd eit kulturminne»
Ryddeaksjonen har som mål å 
bevare kulturminne, men samtidig 
skapar aksjonen mykje aktivitet 
rundt kulturminnet. I tillegg til at 
deltakarane lærer om kulturminne-
vern i praksis, får dei også mange 
andre viktige verdiar med på vegen.

Fyrste ryddeaksjonen til Norsk 
Kulturarv vart arrangert i år 2000. 
Frå før hadde vi god erfaring med 
aksjonen «ta eit tak».

Med «Rydd eit kulturminne» 
blir barn og unge engasjert til å ta 
del i lokalt kulturminnevern.

Aksjonen skapar ein unik arena 
der barn og unge blir kjende med 
kulturarven sin, samtidig som dei 
aktivt tek del i bevaring og formid-
ling av kulturarven. Takka vera sam-
arbeidspartnarar – både finansielle 
og andre – kan denne aksjonen bli 
arrangert. I fyrste rekkje som 
bidragsytarar står Sparebankstiftelsen 
DNB og Riksantikvaren. Tildelte 
midler blir brukte til stipend og 
premiering.

Ryddeaksjon 2016/17 har eit 
budsjett på NOK 600 000,-. 64 
søknadar frå heile landet er 
behandla, med rapporteringsfrist 
1.mai 2017.

Totalt har vi gjennom aksjo-
nane delt ut ca 5,8 millionar 
kroner til prosjekt som har 
engasjert meir enn 25 000 barn 
og unge!

I 2012 vart Norsk Kulturarv 
tildelt Europa Nostra Award og EU-
kommisjonens Grand Prix for 
aksjonen «Rydd et kulturminne», og 
har i ettertid erfart at dette har gjeve 
oss oppmerksomheit langt utover 
landets grenser.

«Ta et tak»
Hausten 2016 lanserte vi ny «Ta et 
tak»-aksjon. Denne gongen fekk vi 
NOK 3 millionar frå Stiftelsen Uni.

«Ta et tak 2016–17» er den 11. 
aksjonen sidan byrjinga i 1998

Ca 16 millionar er nå fordelt 
på 2 583 prosjekt i løpet av dei 
11 aksjonane våre.

«Norsk Smaksskule»
Smaksskulen er ein aksjon retta mot 
barn i barnehagar og grunnskule, 
der vi ønskjer å inspirere til interesse 
for mat- og råvarekunnskap som ein 
del av identitet og kulturarv. Det er 
viktig å lære barn til å setja pris på 
dei norske råvarene, dei naturlege 
smakane og den særnorske matkul-
turen.

Norsk Smaksskule hadde ei god 
utvikling i meldingsåret.

Så langt har meir enn 500 lærarar 
og barnehagelærarar frå heile landet 
blitt kursa og over 50 000 barn og 
unge har blitt engasjert i smakens 
teneste. Prosjektet blir gjennomført i 
samarbeid med Sparebankstiftelsen 
DNB og Nærings- og Fiskeridepar-
tementet. Kurshaldarar er profilerte 
kokkar som Arne Brimi, Frode Sel-
vaag, Jørn Lie og Wenche Andersen, 
saman med dr Agric Einar Risvik 
frå NOFIMA.

Norsk Smaksskule er drifta med 
Tor Valdvik og Per Ivar Berget som 
ansatte.

Kommunesamarbeidet
Kommunesamarbeidet omfattar ved 
årsskiftet oppunder 100 kommunar.

Avtala med kommunane omfat-
tar profilering av ulike mindre, 
ikkje-kommersielle kulturminne i 
kommunane, undervisningsopplegg 
for grunnskulen og prioritert delta-
king i samband med Norsk Kultur-
arvs aksjonar.

Informasjon
Nettsida vår, www.kulturarv.no, er ein 
betydeleg informasjonskanal.

I fleire år har samarbeidet med 
NAF og Nasjonal Turistveg/ Statens 
Vegvesen vore av stor betydning for 
Norsk Kulturarv og våre medlems-
bedrifter, Olavsrose-stader og kom-
munar.

I 2016 har vi samarbeidd med 
NAF i utgjevinga av bøkene «Nor-
ges best omveier» og «Utsikter som 
gir innsikt».

Aktivitet i sosiale medium er 
sentrale kanalar for basisinformasjon 
om organisasjonen. Vi har ei svært 
godt besøkt Facebook-gruppe.

Magasinet vårt, KULTURAR-
VEN, kom ut med fire nummer i 
2016. I tillegg til distribusjonen 
blant medlemmer og næringsmed-
lemmer går KULTURARVEN til 
ulike politiske miljø både nasjonalt 
og regionalt, til kommunar med 
samarbeidsavtale, til bibliotek og 
ulike organisasjonar.

Responsen på magasinet vårt er 
svært god, og vi er også sjølve veldig 
stolte av å kunna presentere eit så 
godt blad – fyrst og fremst til med-
lemma våre.

Det nasjonale kvalitetsmerket 
Olavsrosa
I 2016 er Olavsrosa utdelt til 
følgjande:

•	 	Oselvarverkstaden, Os i Horda-
land

•	 	Skudeneshavn, Karmøy i Roga-
land

•	 	Lauvlia, Theodor Kittelsens heim 
i Sigdal i Buskerud

•	 	Devoldfabrikken/ Devold Tek-
niske Museum, Langevåg i Møre 
og Romsdal

I 2016 har styret vedtatt å tildele 
Olavsrosa til:

•	 	Eidsverket, Bjørkelangen i 
Akershus

•	 	Aur Prestegård, Aurskog-Høland 
i Akershus

Norsk Kulturarvs ærespris
Æresprisen går til enkeltpersonar 
eller grupper, lag og organisasjonar 
som har vist evne og vilje til å yte 
særleg aktiv innsats for den norske 
kulturarven.

Under festmiddagen i samband 
med fagseminar og årsmøte i Bodø, 
vart Norsk Kulturarvs ærespris for 
2016 utdelt til Jon Brænne for «høyt 
utviklet spisskompetanse i dekorativ 

malerkunst, stor innsats i konserverings- 
og restaureringsvirksomhet og eminent 
faglig formidling og undervisning».

Saman med diplom, mottok 
Brænne eit glasfat laga av Sigrid 
Høyforsslett Bjørbæk.

Norsk Kulturarvs ærespris vart 
delt ut fyrste gong i 2007, blant 
anna til Jon Bojer Godal (2014) og 
H.M. Dronning Sonja (2015).

Norsk Kulturarvs gullnål
Norsk Kulturarvs gullnål er tildelt 
Christian Sulheim, Martin Vik, 
Inger-Lise Gjørv, Rune Øygard, 
Jens Peter Ringstad, Magnar Lus-
sand, Inger-Lise Skarstein og Birger 
Brandtzæg.

I 2016 tildelte styret i Norsk 
Kulturarv gullnåla til Ellen Bojer 
Nordstoga for hennar store og vik-
tige engasjement for den norske 
kulturarven og for vår organisasjon, 
ikkje minst som mangeårig tillits-
valgt hjå oss.

Utdelinga skjedde på Fausko i 
Hemsedal.

Den nasjonale kulturlandskaps-
prisen
Norsk Kulturarv har teke initiativ til 
Den nasjonale kulturlandskapspri-
sen.

Også i 2016 vart det foreslått 
gode kandidatar til prisen, men antal 
kandidatar gjorde at Landbruks- og 
matdeparttementet, Landbruksdirek-
toratet og Norsk Kulturarv valgte å 
ikkje dele ut nokon pris.

Gjennomgangen av landets fag- 
og yrkesopplæring – «Lenge 
leve tradisjonshåndverket!»
I løpet av 2015 og fyrste halvår i 
2016 var fleire grupper i arbeid med 
ein gjennomgang av fag- og yrkes-
opplæringa.

Vår styreleiar, Kirsti Kolle Grøn-
dahl, leia den eine gruppa, «Yrkes-
faglig utvalg for immatriell kulturarv 
og verneverdige fag».

Våren 2016 presenterte dei sin 
rapport, «Lenge leve tradisjonshånd-
verket!».

Utvalget skisserte ein struktur for 
opplæring i dei små, tradisjonelle 
hadverksfaga som på vesentlege 
punkt bryt med dagens utdannings-
struktur.

Dette anser utvalget som nød-
vendig, for at framtida for faga skal 
vera berekraftig.

Rapporten er til behandling i 
Kunnskapsdepartementet (KD) for 
så å bli sendt på offentleg høyring i 
løpet av våren 2017.

Høgskulestudie i tradisjonsmat 
og matkultur
Saman med Bodil Nordjore og Arne 
Brimi tok Norsk Kulturarv initiativ 
til arbeidet med å få oppretta eit 
høgskulestudie i tradisjonsmat og 
matkultur ved Høgskulen i Lille-
hammer. Dette prosjektet er under 
arbeid.

Medieomtale
Det har vore arbeidd systematisk 
med kontakt mot pressa. Dette har 
ført til oppslag i nasjonale, regionale 
og lokale medium. Aksjonane våre 
– ikkje minst Norsk Smaksskule – 
får mykje god omtale.

Dekninga av overrekking av 
kvalitetsmerket Olavsrosa har vore 
svært god.

Representasjon og møte
Norsk Kulturarv har i løpet av mel-
dingsåret deltatt i ei rekke møte 
med offentlege og private verksem-
der.

Det har elles vore diverse kon-
taktmøte med stortingspolitikarar og 
representantar for departement og 
andre sentrale styremakter.

Kontaktmøte med ei rekke 
instansar og samarbeidspartnarar, slik 
som Norges Kulturvernforbund, 
Norsk Kulturminnefond, Riksanti-
kvaren, Norges Bondelag, Norsk 

Bonde- og småbrukarlag, Senter for 
Bygdekultur, Handverksskolen 
Hjerleid,

Sparebankstiftelsen DNB, Gjen-
sidigestiftelsen, Opplysningsvesenets 
Fond, VIRKE, NHO, Innovasjon 
Norge, Norges Automobilforbund, 
Fagbevegelsen i Norge (LO) og 
andre.

12.	Revisjon
BDO AS (Binder, Dijker, Otte & 
co) vart vald som revisor på årsmø-
tet i 2016.

Ansvarleg er statsautorisert revi-
sor Rune Pettersen, Lillehammer.

Styret vil takke alle gode støtte-
spelarar som har bidratt til arbeidet i 
meldingsåret.

Styret takkar også administrasjon 
for godt arbeid i 2016.

	 Kirsti Kolle Grøndahl	 Bjørn Ølander	 Jarle Braut
	 Styreleiar	 Nestleiar	 Styremedlem

	 Steinar Sørlie	 Hanne Jakhelln	 Reidar Stangenes
	 Styremedlem	 Styremedlem	 Representant frå dei tilsette

	 Øystein Rudi	 Erik Lillebråten	
	 Styremedlem	 Direktør	

Oslo, 15. mars 2017

Resultatregnskap 2016

Balanse pr. 31.12.2016

Noter

	 Kirsti Kolle Grøndahl	 Bjørn Ølander	 Øystein Rudi
	 Leiar	 Nestleiar	 Styremedlem

	 Jarle Braut	 Hanne Kristin Jakhelln	 Steinar Sørlie
	 Styremedlem	 Styremedlem	 Styremedlem

	 Reidar Stangenes	 Erik Lillebråten	
	 Styremedlem	 Direktør	

Vågå, den 31. desember 2016 / 15. mars 2017

I styret for Stiftelsen Norsk Kulturarv

Støtt det praktiske  
kulturvernarbeidet  

gjennom medlemskap  
i Norsk Kulturarv

Ønskjer du å bli medlem  

i Norsk Kulturarv?

Send kodeord KULTURARV  

til 2090. Medlemskap  

kr 450,- pr. år.

Som medlem  
får du magasinet  

Kulturarven 

STØTT OSS – BLI MEDLEM!
www.kulturarv.no

Vern gjennom bruk er Norsk Kulturarvs visjon. 

Gjennom samvirke mellom offentlege styres­
makter, privat næringsliv og enkeltpersonar 
ønskjer Norsk Kulturarv å bidra til auka 
kunnskap og aktiv bruk av kultur  arven vår. 
Kunnskap og bruk er det beste vernet av 
den norske kulturarven.

Kulturarv er ikkje berre gamle hus – det er 
matkultur og alt nordmenn har bygd, dyrka 
og dikta – frå vår gamle fellesarv til morgon­
dagens kulturarv. 

Norsk Kulturarv har eit breitt arbeidsområde, 
som omfattar alle delar av den materielle 
og immaterielle kulturarven – frå vikingskip 
til Prøysen.

VERN GJENNOM BRUK

Bli ein del av  
Norsk Kulturarvs  
nasjonale nettverk!

Kontakt oss på 

post@kulturarv.no 

www.kulturarv.no

  @norsksmaksskule

  Stiftelsen Norsk Kulturarv

Besøk oss gjerne:

Ullinsvin, Edvard Storms veg 26 – 2680 Vågå


